
སྐུ་ཚབ་ཡོ་ཧ་ནན་གྱིས་བྲིས་པའི་མངོན་དེབ། 
སྐུ་ཚབ་ཡོ་ཧ་ནན་གྱིས་བྲིས་པའི་མངོན་དེབ་འདི་ནི། ཕོ་ཉ་ཀྱ་ཀྱིས་དུང་བུད་གྱོ་འོད་དི་དིང་། མེའི་མཚོ་ནང་ནས་ཡར་བདུད་པ་འཐོན་འོང་གི་དིང་། ཡང་ཁྲག་གི་གཙང་ཆུ་
རྒྱུགས་གྱོ་འོད་དི་སྐོར་གྱི་སེམས་ལེ་དངངས་སྐྲག་སྐྱེས་པའི་དེབ་ཞིག་ཡིན་དི་མ་ཟད། གསུང་རབ་ནང་ལེ་འོད་ཡོད་དེབ་ཡེ་རེའི་ནང་ནས་ཧ་གོ་ཐུབ་རྒྱུ་ལེ་དཀའ་ལས་ཁག་ཤོག་
གི་དེབ་ཞིག་ཟང་ཡིན་དིག མངོན་དེབ་འདི་འུ་ཀྱ་ཀྱིས་མི་ཚེ་གང་ཚང་སློབ་སྦྱོང་བྱས་ནའང་། ད་རུང་དོན་ཡེ་རེ་ཧ་གོ་ཐུབ་རྒྱུ་ལེ་དཀའ་ལས་ཁག་པོ་ཡིན་དིག ཡིན་ནའང་།  
འུ་ཀྱ་ཀྱིས་ཙམ་མང་ང་སློབ་སྦྱོང་བྱས་ནི། དཀོན་མཆོག་གི་སྐོར་ལེ་མང་ང་ཧ་གོ་ཐུབ་པི་མ་ཟད། ཁོང་ལེ་དད་པ་བརྟན་པོ་བགྱིད་དགོས་པའི་དོན་དེ་ཅི་ཡིན་མིན་གསལ་པོ་ཧ་གོ་
ཐུབ་ཀྱི་དིག 
རྩོམ་པ་པོ། ཡེ་ཤུའི་སློབ་མ་ཡོ་ཧ་ནན་ཡིན་དིག སྐུ་ཚབ་ཡོ་ཧ་ནན་ཟང་ཟིན་འོད་དིག གསུང་རབ་སྐོར་ལེ་སློབ་སྦྱོང་བགྱིད་མཁན་མི་ཁ་ཤས་མངོན་དེབ་འདི་འབྲི་མཁན་དེ་ནི། 
 ཡོ་ཧ་ནན་ཟེར་རི་མི་གཞན་མ་ཞིག་གིས་བྲིས་པི་དིག་ཟིན་འོད་དིག མངོན་དེབ་འདི་ནི་སྐུ་ཚབ་ཡོ་ཧ་ནན་གྱིས་བྲིས་པི་ཡིན་དི་ཁུངས་སྐྱེལ་ར་སྤྲོད་བགྱིད་འོད་དིག  
ཡང་ཡོ་ཧ་ནན་ཟེར་མཁན་མི་གཞན་མ་ཞིག་གིས་མངོན་དེབ་འདི་བྲིས་པི་དིག་ཟིན་ཁུངས་སྐྱེལ་ར་སྤྲོད་ཟང་བགྱིད་འོད་དིག དེའི་དུས་ལེ་ཡོ་ཧ་ནན་ཟེར་རི་མིང་འདོགས་རྒྱུ་དེ་
ནི་སྤྱིར་བཏང་ཞིག་ཡིན་དིག 
རྩོམ་པའི་དུས། སྤྱི་ལོ་ 55 ནས་ 96 དཀྱིལ་ཚོད་ལེ་བྲིས་འདུག 
གཏམ་བཟང་འདི་ཀློག་མཁན་དང་པོ། ཨེ་ཞེ་ཡཱ་​ཞིང་ཆེན་​ནང་ལ་ེ​འོད་ཡོད་​རྒྱལ་ས་བདུན་གྱི་ཆོས་ཚོགས་​ཀྱ་ཡིན་དིག 
ཡི་གེ་བྲིས་དགོས་པའི་རྒྱུ་མཚན་གཙོ་བོ། ཨེ་ཞེ་ཡཱ་ཞིང་ཆེན་དེ་ནི། རོ་མཱ་གོང་མོའི་རྒྱལ་ཁམས་ཀྱིས་དབང་ལེ་བསྡུས་འོད་དིག རོ་མཱའི་སྲིད་གཞུང་གིས་རྒྱལ་ཆེན་ལེ་ཕྱག་མཆོད་
པ་འབུལ་རྒྱུ་ཆེད་དུ་ཆོས་ལུགས་ཞིག་བཟོས་པི་དིག ཡང་མི་དམངས་ཀྱ་ཀྱིས་རོ་མཱ་གོང་མའི་རྒྱལ་པོ་ཆེན་པོ་ཁོང་ལེ། དཀོན་མཆོག་ཟིན་འབོད་གྱོ་འོད་དི་མ་ཟད། སྐྱོབ་མཁན་
ཡིན་དིག་ཟིན་འབོད་གྱོ་འོ་དིག ཡང་ཨེ་ཞེ་ཡཱ་ཞིང་ཆེན་ནང་ལེ་སྡོད་མཁན་མི་ཀྱ་ཀྱིས་རོ་མཱ་གོང་མའི་སྲིད་གཞུང་གིས་བཀོད་པའི་ཆོས་ལུགས་དེ་ལེ་དད་དགུ་ཆེན་པོས་ངང་ནས་

སྲུང་གྱོ་འོད་དིག མངོན་དེབ་ནང་ལེ་མིང་བཀོད་པའི་རྒྱལ་ས་བདུན་པོ་དེ་ཀྱ་ནང་ལེ་རྒྱལ་པོ་ཆེན་པོ་ལེ་ཕྱག་མཆོད་པ་འབུལ་རྒྱུ་ཆེད་དུ་གནས་ས་བཟོས་འོད་དིག རྒྱལ་ས་དྲུག་
ནང་ལེ་མཆོད་ཁང་འོད་དི་མ་ཟད། རྒྱལ་ས་ལྔ་ནང་ལེ་རྒྱལ་པོ་ལེ་མཆོད་པ་འབུལ་ས་མཆོད་ཤོམ་བཟོས་འོད་དིག ཡང་དེ་མིན་དད་དགུ་ཆེན་པོས་ངང་ནས་རྒྱལ་པོ་ཆེན་པོ་ལེ་
ཕྱག་མཆོད་པ་འབུལ་མཁན་མཆོད་དཔོན་ཟང་འོད་དིག རོ་མཱའི་ནང་ལེ་ལྷ་དིང་ལྷ་མོ་ལེ་དད་དགུ་བགྱིད་རྒྱུ་ཆོས་ལུགས་ཟང་མང་པོ་འོད་དིག རོ་མཱའི་སྲིད་གཞུང་གིས་བཀོད་
པའི་ཆོས་ལུགས་དེ་ལེ་མི་དམངས་ཀྱ་ཀྱིས་སྲུང་དགོས་འོད་དིག་ཟིན་ནན་བསྐུལ་ཤུགས་ཆེན་པོ་བགྱིད་འོད་དིག ཡིན་ནའང་། གནས་སྟངས་དེའི་ནང་ལེ་ཟང་བདེན་པའི་དཀོན་
མཆོག་ལེ་དད་པ་བགྱིད་མཁན་མང་དུ་མང་དུ་འགྲོ་འོད་དི་མ་ཟད། དཀོན་མཆོག་གི་ཆོས་ཚོགས་དེ་ས་ཆ་གཅིག་ནས་ས་ཆ་གཞན་ལེ་འཕེལ་འགྲོ་འོད་དིག མངོན་དེབ་ནང་ལེ་
མིང་བཀོད་པའི་རྒྱལ་ས་བདུན་པོ་དེའི་ནང་ལེ་འོད་ཡོད་ཆོས་ཚོགས་དེ་ཀྱ་ལེ་ཕྱོགས་མང་པོའི་བརྒྱུད་ནས་གནོན་ཤུགས་ཆེན་པོ་མྱོང་གྱོ་འོད་དིག ཆོས་ཚོགས་ཁ་ཤས་ལེ་གནོད་
འཚེ་ཆེན་པོ་མྱངས་པི་མ་ཟད། ཆོས་ཚོགས་ཁ་ཤས་ལེ་སློབ་ཁྲིད་རྫུན་མ་སྟོན་མཁན་འོངས་ཏེ་རང་གི་རྗེས་ལེ་འབྲང་དུ་འཇུག་གྱོ་འོད་དིག ཡང་ཆོས་ཚོགས་ཁ་ཤས་ལེ་ 
དཀོན་མཆོག་གི་ལམ་བཟང་པོ་དེ་ལེ་ངོ་ལོག་བྱས་ཏེ། ནམ་རྒྱུན་མིའི་ལུགས་སྲོལ་ཅོག་འདྲ་བགྱིད་རྒྱུ་ལེ་མགོ་སྐོར་སླུ་ཁྲིད་གཏོང་རྒྱུ་ཐབས་ཤེས་བྱས་པི་དིག ཡོ་ཧ་ནན་ཁོ་རང་
ལེ་ཟང་གནོད་འཚེ་མྱངས་ཏེ་ས་དབུས་​རྒྱ་མཚོའི་​པེད་མོ་​ཟེར་རི་​གླིང་ཕྲན་​ལེ་​ཕྱིར་འབུད་​བཏང་​པི་དིག དེ་ནས་ཡོ་ཧ་ནན་གྱིས་ཕྱིར་འབུད་བཏང་བའི་གནས་དེ་ནས་ 
ཆོས་ཚོགས་ཀྱ་ལེ་ཉེན་བརྡའི་ཡི་གེ་བྲིས་པི་མ་ཟད། ཡང་དེ་མིན་ཇོ་བོ་སྐྱབས་མགོན་ཡེ་ཤུ་ལེ་མུ་མཐུད་དེ་དད་པ་བརྟན་པོ་བགྱིད་དགོས་པའི་སྐོར་ལེ་དྲན་བསྐུལ་དིང་སེམས་
ཤུགས་ཀྱི་ཡི་གེ་བྲིས་པི་དིག 
དེབ་དེའི་ནང་གི་བརྡ་ལན་གཙོ་བོ། ཡི་གེ་འདི་ནི་དང་པོ་ཀློག་མཁན་དིང་ཉན་མཁན་མི་ཀྱ་ལེ་བརྡ་ལན་ཅི་ཞིག་ཡིན་མིན་དེའི་སྐོར་ལེ་ངོ་སྤྲོད་བགྱིད་འོད་དིག (1.1-3)  
ཡོ་ཧ་ནན་གྱིས་བྲིས་པའི་ཡི་གེའི་ནང་ལེ་རིན་པ་བཞིན་དུ་འཚམས་འདྲི་གཅིག་མཚུངས་བྲིས་འོད་དིག (1.4-5) དང་པོ་བསྟོད་པ་དིང་སྨོན་ལམ། ཡང་ཡེ་ཤུ་ལེན་མ་གཉིས་
ཕེབས་འོང་རྒྱུ་ཡིན་དི་སྐོར་ལེ་ཞལ་གཟིགས་བྱུང་བ་དེ་ཀྱ་བྲིས་འོད་དིག (1.5-8) དེ་ནས་དེའི་རྗེས་ལེ་ཡོ་ཧ་ནན་གྱིས་ཞལ་གཟིགས་ཅི་མཐོང་པི་དེ་ཀྱ་དེབ་ནང་ལེ་བྲིས་ཏེ་
ཆོས་ཚོགས་བདུན་པོ་དེ་ཀྱ་ལེ་སྐུར་ཅིག་ཟིན་གསུངས་པི་སྐོར་ལེ་བཤད་འོད་དིག (1.11) དེ་ནས་ཡོ་ཧ་ནན་གྱིས་ཟང་ཁ་ལན་བསྐུར་རི་དེ་ཀྱ་ཆོས་ཚོགས་བདུན་གྱི་ཆེད་དུ་
ཡི་གེ་བདུན་བྲིས་ཏེ་བསྐུར་རི་དིག ལེའུ་ 2-3 ནང་ལེ་བསྐུར་རི་ཁ་ལན་དེ་ནི་དམིགས་གསལ་ཆོས་ཚོགས་ཀྱ་ཀྱི་ཆེད་དུ་ཡིན་དི་མ་ཟད། ནམ་རྒྱུན་དུ་བཟང་ངན་ཅི་བྱས་འོད་
མེད་དེའི་སྐོར་ལེ་བྲིས་འོད་དིག བསྐུར་རི་ཁ་ལན་དེ་ཀྱ་ཡི་གེ་ལེ་འབྲི་རྒྱ། ཡོ་ཧ་ནན་གྱིས་ནམ་མཁའི་​ཞིང་ཁམས་​ལེ་​སྒོ་​ཞིག་​ཕྱེ་​འོད་​དི་​མཐོང་​པི་རྗེས་ལེ། ཁོ་ཡར་ནམ་མཁའི་
ཞིང་ཁམས་ལེ་ཁྲིད་གནང་པི་དིག དེ་ནས་ཡོ་ཧ་ནན་གྱིས་དེ་རུ་དཀོན་མཆོག་གི་བཞུགས་ཁྲི་དིང་། ཕོ་ཉ་ཀྱ། དེ་མིན་ཡ་མཚན་གྱི་སེམས་ཅན་ཀྱ་འོད་དི་མཐོང་པི་དིག 
(4.1-11) དེ་ནས་​བཞུགས་ཁྲི་​ལྟག་ག་ལེ་​བཞུགས་​མཁན་​གྱི་​ཕྱག་​གཡས་​ཀྱི་ཕྱོགས་​ལེ་ཡི་གེ་​བྲིས་​འོད་ཡོད་ཤོག་དྲིལ་​ཞིག་​ལེ་དམ་ཕྲུག་​བདུན་​བརྒྱབ་​འོད་ཡོད་དེ་འཇུས་འོད་
དི་​ངས་​མཐོང་​བྱུང་། ཡང་​ངས་​དཀོན་མཆོག་གི་ཕོ་ཉ་ནུས་མཐུ་​ཆེན་པོ་​འོད་ཡོད་​ཞིག་​ཟང་​མཐོང་​བྱུང་། དེ་ནས་​ཕོ་ཉ་​དེས་​སྐད་​ཆེན་པོས་​ངང་​ནས་​དམ་ཕྲུག་​དེ་​གཅོག་​ཐུབ་
མཁན་​དིང་​། ཤོག་དྲིལ་​དེ་​ཁ་ཕྱེ་​ཐུབ་​འོས་པ་​ཞིག་​སུ་འོད་​དོ་​ཟིན་གསུངས་སོང་། ཁ་ཕྱེ་ཐུབ་འོས་པ་ནུས་པ་དེ་ནི་ཡ་ཧུ་དཱའི་​རྒྱུད་པ་​ནས་​ཡིན་དི་​སེང་གེ་​དེ་ཡིན་དིག ཁོང་གི་
མཐོང་སྟངས་དེ་ནི་སེང་གེ་ཅོག་འདྲ་མེད་དིག ཡིན་ནའང་། བསད་​ཚར་རི་​ལུ་གུ་ཅོག་འདྲ་​འོད་​དིག (5.1-14) དེ་ནས་​ལུ་གུ་དེས་ཤོག་དྲིལ་​གྱི་​དམ་ཕྲུག་​དེ་རིམ་པ་བཞིན་
དུ་ཁ་ཕྱེ་གནང་ཕེན། ས་གཞི་ལེ་ཚབས་ཆེ་བའི་གཏོར་བཤིག་ཞིག་བྱུང་པི་དིག (6.1-17) ཕོ་ཉ་ཀྱ་ཀྱིས་དཀོན་མཆོག་ལེ་ཞབས་ཕྱི་རྒྱུགས་མཁན་ཀྱ་ཕྱོགས་གཅིག་ལེ་འདུམ་
བུ་བཟོས་པི་དིག དེ་ནས་ཡོ་ཧ་ནན་གྱིས་ཡི་སི་ར་ཨེལ་བུ་རྒྱུད་ཀྱི་ཚོ་ཁག་ནས་མི་འབུམ་​གཅིག་དིང་སྟོང་བཞི་བཅུ་ཞེ་བཞི། ཡང་དེ་མིན། ཚོ་ཁག མི་རིགས། སྐད་རིགས་​ཡེ་རེ་



ནས་​གྲངས་ཀ་​བརྩི་​ཐུབ་​རྒྱུ་​མེད་​མེད་མི་ཚོགས་​མང་པོ་​འོད་དི་མ་ཟད། ལུས་​ལེ་​གོས་​དཀར་པོ་​གྱོན་​མཁན་དེ་ཀྱ་ནི། ལུ་གུ་​དིང་​བཞུགས་ཁྲིའི་​མདུན་​དུ་​ཁྲིད་འོངས་པི་དིག  
(7.1-17) 
དེའི་རྗེས་ལེ་དུང་​བདུན་​འོད་ཡོད་​དཀོན་མཆོག་གི་ཕོ་ཉ་བདུན་པོ་​དེ་ཐོན་འོངས་ཏེ། ཕོ་ཉ་དེ་ཀྱ་​ཀྱིས་​རེ་རེ་བྱས་ཏེ་དུང་དེ་​འབུད་​པི་དིག ལེའུ་ 8-11 ནང་ལེ་ཕོ་ཉ་ཀྱ་ཀྱིས་དུང་རེ་
འབུད་པའི་རྗེས་ལེ་ས་གཞི་ལེ་ཚབས་ཆེ་བའི་གཏོར་བཤིག་བྱུང་བའི་སྐོར་ལེ་བྲིས་འོད་དིག ནམ་མཁའ་​ལེ་​ངོ་མཚར་​ཅན་​གྱི་​རྟགས་​ཤིག་བྱུང་བ། ཕྲུ་གུ་སྐྱེ་རྒྱུ་འོད་ཡོད་བུ་མའ་ཞིག་
དིང་། འབྲུག་​དམར་པོ་​ཆེན་པོ་​ཞིག་​འོད་​དི་​མ་ཟད། འབྲུག་དེ་ནི་བདུད་​སཱ་ཏན་ཡིན་དིག ཡང་བུ་མའ་དེས་ཕྲུ་གུ་སྐྱེས་ནུས་པི་རྗེས་ལེ། ནམ་མཁའི་​ཞིང་ཁམས་​ནས་​དམག་འཁྲུག་
བྱུང་​སྟེ། ཕོ་​ཉ་​མེའ་ཀཱ་ཨེལ་​གྱིས་​འབྲུག་​དེ་​ལེ་​འཐབ་​རྩོད་བྱས་པི་དིག (12.1-17) དཀོན་མཆོག་ལེ་སྐུར་བ་འདེབས་མཁན་གཅན་གཟན་འདི་ལེ་འཇིག་རྟེན་​ནང་​ལེ་​གནས་
འོད་ཡོད་​མི་​ཡེ་རེས་​གཅན་གཟན་​དེའི་སྐུ་འདྲ་ལེ་ཕྱག་མཆོད་པ་འབུལ་ཏེ་ཕྱག་འཚལ་​གྱོ་​འོད་དིག  (13.1-18) ཡང་དཀོན་མཆོག་​གི་​མི་ཀྱ་ཀྱིས་རང་​ལེ་​མནར་གཅོད་
མྱངས་ནའང་། བཟོད་སྒོམ་​བགྱིད་​དགོས་​འོད་​དིག་​ཟིན་ཕོ་ཉ་ཀྱ་ཀྱིས་​སྐུལ་མ་​གཏོང་​གྱོ་​འོད་དི་མ་ཟད། ཡོ་ཧ་ནན་གྱིས་མིའི་​བི་སའི་ཕྱག་​ལེ་​ཟོར་ར་​རྣོན་པོ་​ཞིག་​བསྣམས་ཏེ་ལོ་ཏོག་
བརྔས་པ་ཞལ་གཟིགས་མཐོང་པི་དིག དེ་ནས་དཀོན་མཆོག་གིས་ས་གཞིའི་སྟེང་ལེ་ཉེས་པ་དྲག་པོ་ཞིག་བརྫངས་གནང་པི་དིག (14.1-20) 15-16 ནང་ལེ་ཕོ་ཉ་བདུན་
གྱིས་རང་གི་ལག་ག་ལེ་ཕོར་རུ་བདུན་འཁྱེར་འོད་དི་མ་ཟད། ཕོར་རུ་རེ་རེའི་ནང་ལེ་ས་གཞི་ལེ་ནད་ཡམས་ཚབས་ཆེན་ཞིག་འཁྱེར་འོད་དིག 
ཡོ་ཧ་ནན་ཁོ་རང་ནི། ཁྲིམས་གཙོད་ཀྱི་ཉིན་མོ་དེ་ལེ། རྒྱལ་ས་​ཆེན་པོ་​སྦ་བི་ལོན་དེ་རྩ་མེད་གཏོང་རྒྱུ་ཡིན་དི་སྐོར་ལེ་དཔང་པོ་བགྱིད་རྒྱུ་ཆེད་དུ་ཡར་སྐད་གཏང་པི་དིག 17-18 
དེ་ནས་དེའི་རྗེས་ལེ་ཡོ་ཧ་ནན་གྱིས་​ཞིང་ཁམས་​ཁ་ཕྱེ་​འོད་དི་མཐོང་​པི་མ་ཟད། ཡང་རྟ་​དཀར་པོ་​ལེ་​འཆིབ་སྟེ། བློ་གཏད་​བགྱིད་ཆོག་པ་དིང་། བདེན་པ་ཟེར་མཁན་ཁོང་ནི།  
ས་གཞིའི་རྒྱལ་པོ་ཀྱ་དིང་སྐྱེན་ལེ་དམག་བརྒྱབ་སྟེ་རྒྱལ་ལི་བགྱིད་རྒྱུ་ལེ་དམག་འཐབ་པི་མཐོང་པི་དིག (19.1-21) དེ་ནས་བདུད་​སཱ་ཏན་ཟེར་མཁན་དེ་འཛིན་བཟུང་བྱས་
ཕེན། མཐའ་​མེད་​མེད་​ས་དོང་​གི་​ནང་​ལེ་​གཡུགས་​ཏེ་​ལོ་​གཅིག་སྟོང་​བར་དུ་​ལྕགས་ཐག་​སྦོམ་པོས་​བཀྱིགས་བོར་རི་དིག དེ་ནས་ལོ་གཅིག་སྟོང་གི་རྗེས་ལེ་མཐའ་མའི་དམག་དེ་
འཐབ་རྒྱུ་ཆེད་དུ་བདུད་སཱ་ཏན་དེ་གློད་དཀྲོལ་བཏང་སྟེ། མེ་མཚོའི་ནང་ལེ་གཡུགས་ཏེ་དུས་མཐའ་མེད་མེད་མནར་བཅོད་བཏང་པི་དིག (20.1-15) དེ་ནས་ཡོ་ཧ་ནན་གྱིས་
ནམ་མཁའ་གསར་པ་དིང། ས་གཞི་གསར་པ་ཞིག་མཐོང་པི་མ་ཟད། ཡེ་རུ་ས་གླིང་ནི་དཀོན་མཆོག་གི་ཞིང་མཁས་ནས་འབབ་འོང་གི་མཐོང་པི་དིག ས་ཆ་དེའི་ནང་ལེ་འཆི་བ་དིང་།  
གཟུ་གཟེར་གྱི་རིགས་དིང་། འཇིགས་སྐྲག་རིགས་ཅི་གང་མེད་དི་མ་ཟད། ས་ཆ་དེ་ལེ་མུ་ཏིག་གི་རྒྱལ་སྒོ་​​​དིང་། གསེར་གྱི་གཞུང་​ལམ་འོད་དི་མཐོང་པི་དིག (21-22) 
མངོན་དེབ་ནང་གི་ས་བཅད། 

1. ངོ་སྤྲོད། འཚམས་འདྲི་ཞུས་པ། བསྟོད་པ་ཕུལ་བ། ལུང་བསྟན་པ། (1.1-8) 
2. ཡོ་ཧ་ནན་ལེ་མིའི་བི་སའི་ཞལ་གཟིགས་མཐོང་བ། (1.9-20) 
3. ཆོས་ཚོགས་བདུན་ལེ་ཡི་གེ་བྲིས་པ། (2.1-3.22) 
4. ཡོ་ཧ་ནན་ལེ་ཞིང་ཁམས་ཀྱི་བཞུགས་ཁྲིའི་ཞལ་གཟིགས་མཐོང་བ།  

(4.1-5.14) 
5. དམ་ཕྲུག་​བདུན། (6.1-8.5) 
6. དུང་​བདུན། (8.6-11.19) 
7. འབྲུག གཅན་གཟན། ཆོས་ཚོགས། (12.1-15.4) 
8. ཕོར་རུ་བདུན། (15.5-16.21) 
9. སྦ་བི་ལོན་གྱི་​​སྨད་འཚོང་། (17.1-19.10) 
10. ཞིང་ཁམས་སྒོ་ཕྱེ་བ། ཡེ་རུ་ས་གླིང་གསར་པ། (19.11-21.8) 
11. ལུ་གུའི་​མནའ་མ། (21.9-22.9) 
12. མཇུག་མཐའ་མའི་སྐུལ་མ། (22.10-21) 

མངོན་དེབ་ཧ་གོ་ཐུབ་རྒྱུ་དཀའ་ལས་ཁག་པོ་འོད་དིག ཁྱོད་ཀྱིས་སྡེ་ཚན་དེ་ཀྱ་སློབ་སྦྱོང་བགྱིད་རྒྱ།  
མང་པོ་ཞིག་ཁྱོད་ལེ་གོ་དོན་མེད་སྲིད་ཀྱི་དིག ཡང་སྡེ་ཚེན་འདིའི་ནང་ལེ་འོད་ཡོད་རྟགས་མང་པོ་
ཞིག་གི་སྐོར་ལེ་འུ་ཀྱ་ཀྱིས་ཡིན་ཅིག་མིན་ཅིག་ཧ་གོ་ཐུབ་པར་བགྱིད་དགོས་མེད་དིག ཡང་འུ་ཀྱ་ཀྱིས་ཚར་ཚར་རི་དོན་ཀྱ་དིང་། ད་ལྟ་བྱུང་བཞིན་པའི་དོན། འོངས་པའི་དུས་ལེ་འོང་རྒྱུ་
ཡིན་དི་དོན་དེ་ཀྱ་ཀྱི་སྐོར་ལེ་ཧ་གོ་ཐུབ་པར་བགྱིད་དགོས་མེད་དིག དེའི་ཚབ་ལེ་འུ་ཀྱ་ཀྱིས་དཀོན་མཆོག འུའི་སྐྱོབ་མཁན། ཇོ་བོ་ཡེ་ཤུའི་སྐོར་ལེ་ཅི་སློབ་སྦྱོང་བགྱིད་འོད་མེད་ཀྱི་དོན་
ལེ་ཧ་གོ་ཐུབ་པར་བགྱིད་དགོས་འོད་དིག དེ་ལས་ཁྱོད་རང་དིང་། ཡང་ཁྱོད་ཀྱི་སྐྱེན་ལེ་འཛོམས་འོད་ཡོད་མི་ཀྱ་ཀྱིས་ཡེ་ཤུས་བཀའ་གསུང་དེ་ལེ་ཉན་ཏེ་ཅི་གི་བྱས་ཏེ་ལག་ལེན་གཏོང་
དགོས་འདུག་གོ་དེའི་སྐོར་ལེ་བསམ་བློ་ཐོང་དང་། མཐའ་མཇུག་གི་ཡི་གེའི་ནང་ལེ་ཡེ་ཤུས་ང་མགྱོགས་པོ་འོང་གྱི་ཡིན་ཟིན་གསུངས་གནང་འོད་དིག ངའི་བྱ་དགའ་ངའི་སྐྱེན་ལེ་འོད། 
མི་རེ་རེས་ཅི་བྱས་ཀྱི་ལས་དེ་ལེ་བལྟས་ཏེ་ངས་བྱ་དགའ་སྟེར་གྱི་ཡིན། ང་ནི་ཨལ་ཕཱ་​དིང་​ཨོ་མེ་གཱ་ཡིན། དང་པོ་དིང་མཇུག་ཤོས། ཐོག་མ་​དིང་​མཐའ་མ་​ཡིན་ཟིན་གསུངས་འོད་དིག 
(22.12-13) སྡེ་ཚན་དེ་ཀྱ་ལན་མ་གཉིས་ཡང་ནི་ལན་མ་གསུམ་ཀློག་ལས་བྱས་པའི་རྗེས་ལེ། དྲི་བ་འདི་ཀྱ་སྐྱེན་ལེ་གྲོས་སྡུར་གྱིས་ཤིག
1. དཀོན་མཆོག ཡེ་ཤུ། ཐུགས་ཉིད་འདི་གསུམ་གྱི་སྐོར་ལེ་ཅི་ཧ་གོ་བྱུང་གོ།
2. མིའི་སྐོར་ལེ་ཁྱོད་ཀྱིས་ཅི་གོ་བྱུང་གོ།
3. འུ་ཀྱ་ཀྱིས་ཅི་ལག་ལེན་གཏོང་དགོས་འདུག་གོ།

4. ཡེ་ཤུའི་སྐོར་གྱི་གཏམ་བཟང་འདི་ངས་མི་སུ་ལེ་ཤོད་དགོས་འདུག་གོ། 


